
Հիմք ընդունելով Հայաստանի Հանրապետության քաղաքացիական օրենսգրքի         67-րդ, 685-րդ հոդվածների և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի, 13-րդ հոդվածի 2-րդ մասի «զ» կետի, 25-րդ հոդվածի 2-րդ մասի պահանջները՝ 

Հայաստանի Հանրապետության կառավարությունը  ո ր ո շ ո ւ մ  է. 
1. Հայաստանի Հանրապետության օրենսդրությամբ սահմանված կարգով լուծարել Հայաստանի Հանրապետության մշակույթի նախարարության ենթակայության «Գրքի և հրատարակչական գործի կենտրոն» պետական ոչ առևտրային կազմակերպությունը (պետական գրանցման համար՝ 273.210.05654, հասցե՝  ք. Երևան, Իսահակյան փողոց, թիվ 28):
2. «Գրքի և հրատարակչական գործի կենտրոն» պետական ոչ առևտրային կազմակերպությանն անհատույց և անժամկետ օգտագործման իրավունքով ամրացված Հայաստանի Հանրապետության սեփականություն հանդիսացող Երևան քաղաքի Իսահակյան փողոց թիվ 28 հասցեում գտնվող՝ 163.0 քառ. մետր ընդհանուր մակերեսով տարածքը հետ վերցնել:
3. Սահմանել, որ Երևան քաղաքի Իսահակյան փողոց թիվ 28 հասցեում գտնվող՝ 163.0 քառ. մետր ընդհանուր մակերեսով և 44 467 286 դրամ կադաստրային արժեքով  տարածքի՝ 

1) 1-ին հարկից 108 քառ. մետր տարածքը անհատույց և մեկ տարի ժամկետով օգտագործման իրավունքով ամրացվում է Հայաստանի Հանրապետության մշակույթի նախարարության ենթակայության «Հայ հոգևոր երաժշտության կենտրոն» պետական ոչ առևտրային կազմակերպությանը.

2) 4-րդ հարկից 14.3 քառ. մետր տարածքը անհատույց և մեկ տարի ժամկետով օգտագործման իրավունքով ամրացվում է Հանրապետության մշակույթի նախարարության ենթակայության «Երեխաների հատուկ ստեղծագործական կենտրոն» պետական ոչ առևտրային կազմակերպությանը.

3) 4-րդ հարկից 40.7 քառ. մետր տարածքը անհատույց և մեկ տարի ժամկետով օգտագործման իրավունքով ամրացվում է Հանրապետության մշակույթի նախարարության ենթակայության «Կոմիտասի անվան ազգային քառյակ» պետական ոչ առևտրային կազմակերպությանը:
4. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) «Գրքի և հրատարակչական գործի կենտրոն» պետական ոչ առևտրային կազմակերպության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով` դրա կազմում ընդգրկելով Հայաստանի Հանրապետության մշակույթի նախարարության, Հայաստանի Հանրապետության ֆինանսների նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր պետական եկամուտների կոմիտեի և Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնա​ժողովի նախագահ և                 անդամ-քարտուղար) ներկայացուցիչներին.
2) սույն որոշումն ուժի մեջ մտնելուց հետո երկամսյա ժամկետում «Գրքի և հրատարակչական գործի կենտրոն» պետական ոչ առևտրային կազմակերպության հետ կնքել 2011 թվականի մարտի 10-ին կնքված տարածքի անհատույց օգտագործման թիվ 06/0011 պայմանագիրը լուծելու մասին համաձայնագիր՝ դրանում նախատեսելով, որ համաձայնագրի նոտարական վավերացման և գույքային իրավունքների դադարեցման հետ կապված ծախսերը իրականացվելու են «Գրքի և հրատարակչական գործի կենտրոն» պետական ոչ առևտրային կազմակերպության միջոցների հաշվին.

3) սույն որոշման 3-րդ կետով նախատեսված պետական ոչ առևտրային կազմակերպությունների հետ կնքել անշարժ գույքի անհատույց օգտագործման պայմանագրեր՝ դրանցում նախատեսելով, որ պայմանագրերի նոտարական վավերացման և գույքային իրավունքների պետական գրանցման հետ կապված ծախսերը կատարվելու են վերջիններիս միջոցների հաշվին:
5. Հայաստանի Հանրապետության մշակույթի նախարարին՝ 
1) «Գրքի և հրատարակչական գործի կենտրոն» պետական ոչ առևտրային կազմակերպության լուծարման հանձնաժողովի ստեղծումից հետո մեկամսյա ժամկետում ապահովել կազմակերպության համապատասխան փաստաթղթերի և գույքի հանձնումը լուծարման հանձնաժողովին.
2) սույն որոշումն ուժի մեջ մտնելուց հետո երկամսյա ժամկետում ներկայացնել սույն որոշման 1-ին կետով պայմանավորված «Հայաստանի ազգային գրադարան» և «Հայ հոգևոր երաժշտության կենտրոն» պետական ոչ առևտրային կազմակերպություններին տրամադրվող ֆինանսական միջոցների վերաբերյալ Հայաստանի Հանրապետության 2018 թվականի պետական բյուջեում վերաբաշխում կատարելու մասին Հայաստանի Հանրապետության կառավարության որոշման նախագիծ. 
3) սույն որոշումն ուժի մեջ մտնելուց հետո երկամսյա ժամկետում ապահովել Հայաստանի Հանրապետության մշակույթի նախարարության ենթակայության               «Հայ հոգևոր երաժշտության կենտրոն», «Երեխաների հատուկ ստեղծագործական կենտրոն» և «Կոմիտասի անվան ազգային քառյակ» պետական ոչ առևտրային կազմակերպությունների կանոնադրություններում սույն որոշման 3-րդ կետից բխող և «Հայաստանի ազգային գրադարան» պետական ոչ առևտրային կազմակերպության կանոնադրությունում սույն որոշման 7-րդ կետից բխող համապատասխան փոփոխությունների կատարումը և պետական գրանցումը վերջիններիս միջոցների հաշվին:
6. Սահմանել, որ՝
1)  «Գրքի և հրատարակչական գործի կենտրոն» պետական ոչ առևտրային կազմակերպության լուծարումից հետո մնացած դրամակամ միջոցներն ուղղվելու են Հայաստանի Հանրապետության պետական բյուջե, շարժական գույքն համապատասխանաբար ամրացվելու է Հայաստանի Հանրապետության մշակույթի նախարարության ենթակայության «Հայ հոգևոր երաժշտության կենտրոն», «Երեխաների հատուկ ստեղծագործական կենտրոն» և «Կոմիտասի անվան ազգային քառյակ» պետական ոչ առևտրային կազմակերպություններին.
2) «Գրքի և հրատարակչական գործի կենտրոն» պետական ոչ առևտրային կազմակերպության լուծարման հաշվեկշռի կազմման օրվա դրությամբ այդ կազմակերպության դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը:
7. Հայաստանի Հանրապետության կառավարության 2002 թվականի հունիսի  6-ի «Պետական ոչ առևտրային կազմակերպություններ ստեղծելու մասին» N 886-Ն որոշման մեջ կատարել հետևյալ լրացումը.
1) որոշումը լրացնել նոր 4.1-ին կետով՝ հետևյալ բովանդակությամբ.
«4.1. Սահմանել, որ «Հայաստանի ազգային գրադարան» պետական ոչ առևտրային կազմակերպության գործունեության հիմնական առարկան և նպատակներն են՝

ա) գրադարանային գործունեության իրականացումը.


բ)  գրական ժառանգության պահպանման, տարածման ու գրավոր մշակույթի զարգացման նպաստավոր պայմանների ստեղծումը.


գ) ազգային և համաշխարհային դասական ու ժամանակակից լավագույն գրական ստեղծագործություններին հանրությանը հաղորդակից դարձնելը.


դ) հայ դասական ու ժամանակակից գրականության հանրահռչակումը օտարերկրյա պետություններում:»:
8. Հայաստանի Հանրապետության կառավարության 2002 թվականի դեկտեմբերի 19-ի «Պետական ոչ առևտրային կազմակերպություն ստեղծելու մասին» N 2156-Ն որոշման 1-ին կետում «Հաշմանդամ երեխաների ստեղծագործական կենտրոն» բառերը փոխարինել «Երեխաների հատուկ ստեղծագործական կենտրոն» բառերով:
9. Հայաստանի Հանրապետության կառավարության 2007 թվականի նոյեմբերի   1-ի «Պետական պատվերով և աջակցությամբ հրատարակված գրականության անվճար բաշխման և իրացման կարգը հաստատելու մասին» N 1285-Ն որոշման հավելվածի 4-րդ, 5-րդ, 6-րդ, 10-րդ և 11-րդ կետերում «Գրքի և հրատարակչական գործի կենտրոն» բառերը փոխարինել «Հայաստանի ազգային գրադարան» բառերով:
10. Հայաստանի Հանրապետության կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին»   N 1691-Ն որոշման N 1 հավելվածի 2-րդ կետի 5-րդ ենթակետի «իբ» պարբերությունը ուժը կորցրած ճանաչել:
11. Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը, բացառությամբ սույն որոշման 10-րդ կետի, որն ուժի մեջ է մտնում 2018 թվականի հունիսի 1-ից:
ՀՀ մշակույթի նախարար Արմեն Ամիրյան
Հ Ի Մ Ն Ա Վ Ո Ր Ո Ւ Մ
«ԳՐՔԻ ԵՎ ՀՐԱՏԱՐԱԿՉԱԿԱՆ ԳՈՐԾԻ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ, ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
Որոշման ընդունման անհրաժեշտությունը պայմանավորված է պետական ոչ առևտրային կազմակերպությունների օպտիմալացման շրջանակներում «Գրքի և հրատարակչական գործի կենտրոն» պետական ոչ առևտրային կազմակերպության կողմից իրականացվող գործառույթները միավորելու և դրանք մեկ կազմակերպության կողմից իրականացնելու հանգամանքով:
Ընթացիկ իրավիճակը և խնդիրները 

«Գրքի և հրատարակչական գործի կենտրոն» պետական ոչ առևտրային կազմակերպությունը ստեղծվել է մշակութային, տեղեկատվական, կրթական, հրատարակչական գործի մշակման և պահպանման գործունեություն իրականացնելու, ինչպես նաև  գրական ժառանգության պահպանման, տարածման, գրավոր մշակույթի զարգացման նպատակով:     

ՊՈԱԿ-ը իրականացնում է ազգային, արտասահմանյան տպագիր արտադրանքի հավաքածուի պահպանում, գրադարանային, տեղեկատվական, գրադարանների զարգացման գիտական և մեթոդական աջակցության ապահովում, միջազգային համապատասխան կազմակերպությունների հետ համագործակցում, տպագիր արտադրանքի և այլ հրատարակությունների՝ շնորհանդեսների, ցուցահանդեսների, տոնավաճառների կազմակերպում, ինչպես նաև իրականացնում հրատարակչական գործունեություն: 

«Գրքի և հրատարակչական գործի կենտրոն» պետական ոչ առևտրային կազմակերպությանը ՀՀ 2018 թվականի պետական բյուջեով նախատեսվել է 14714.9 ՀՀ դրամ:

       2018 թվականի հունվարի 1-ի դրությամբ «Գրքի և հրատարակչական գործի կենտրոն» պետական ոչ առևտրային կազմակերպության ակտիվները կազմում են  4983,9 հազ. դրամ, որից՝ սեփական գույք՝ մնացորդային  արժեքով 589,5 հազ. դրամ, ամրագրված գույք՝ մնացորդային արժեքով՝ 3183,8 հազ. դրամ, ստուգման ակտով մուտքագրման ենթակա 649,5 հազ. դրամ, այլ մուտքեր՝ 210,0 հազ. դրամ, դրամական միջոցներ՝ 351,1 հազ. դրամ: Պասիվները կազմում են 4983,9 հազ. դրամ, որից՝  ընթացիկ պարտավորություններ՝ 301,0 հազ. դրամ, կրեդիտորական պարտքեր մատուցված ծառայությունների դիմաց՝ 174,0 հազ. դրամ, ընդամենը ոչ ընթացիկ պարտավորություններ ՝ 4508,9 հազ. դրամ:
Նախագծով նախատեսվում է ՊՈԱԿ-ի գործառույթները վերապահել «Հայաստանի ազգային գրադարան» պետական ոչ առևտրային կազմակերպությանը, ինչպես նաև այդ գործառույթների լիարժեք իրականացման համար՝ որոշ հաստիքային միավորներ: Միևնույն ժամանակ «Հայաստանի ազգային գրադարան» և «Հայ հոգևոր երաժշտության կենտրոն» պետական ոչ առևտրային կազմակերպություններին կուղղվեն նաև վերաբաշխման արդյունքում մնացած ֆինանսական միջոցները:

Նախագծով նախատեսվում է նաև Հայաստանի Հանրապետության մշակույթի նախարարության ենթակայության «Գրքի և հրատարակչական գործի կենտրոն» պետական ոչ առևտրային կազմակերպությանն անհատույց և անժամկետ օգտագործման իրավունքով ամրացված Երևան քաղաքի Իսահակյան փողոց թիվ 28 հասցեում գտնվող՝ 163.0 քառ. մետր ընդհանուր մակերեսով տարածքը հետ վերցնել և անհատույց և մեկ տարի ժամկետով օգտագործման իրավունքով ամրացնել հիշյալ տարածքի 1-ին հարկից 108 քառ. մետր տարածքը Հայաստանի Հանրապետության մշակույթի նախարարության ենթակայության «Հայ հոգևոր երաժշտության կենտրոն» պետական ոչ առևտրային կազմակերպությանը, իսկ 4-րդ հարկից 14.3 քառ. մետր տարածքը՝ Հայաստանի Հանրապետության մշակույթի նախարարության ենթակայության «Երեխաների հատուկ ստեղծագործական կենտրոն» պետական ոչ առևտրային կազմակերպությանը, 40.7 քառ. մետր տարածքը՝ Հայաստանի Հանրապետության մշակույթի նախարարության ենթակայության «Կոմիտասի անվան ազգային քառյակ» պետական ոչ առևտրային կազմակերպությանը, քանի որ վերջիններս չունեն իրենց անհատույց օգտագործման իրավունքով ամրացված տարածքներ՝ իրենց գործունեությունը իրականացնելու համար: 
Միաժամանակ նշենք, որ ելնելով սույն նախագծով նախատեսված փոփոխություններից, անհրաժեշտություն է առաջացել փոփոխություններ և լրացում կատարել նաև Հայաստանի Հանրապետության կառավարության 2002 թվականի հունիսի 6-ի N 886-Ն, 2007 թվականի նոյեմբերի 1-ի N 1285-Ն և 2012 թվականի դեկտեմբերի 27-ի N 1691-Ն որոշմուներում: 

Ինչպես նաև փոփոխություն է նախատեսվում կատարել 2002 թվականի դեկտեմբերի 19-ի N 2156-Ն որոշման մեջ, մասնավորապես, «Հաշմանդամ երեխաների ստեղծագործական կենտրոն» բառերը փոխարինվում է «Երեխաների հատուկ ստեղծագործական կենտրոն» բառերով: Նշենք, որ վերջինիս համաձայն «Հաշմանդամ երեխաների ստեղծագործական կենտրոն» պետական հիմնարկը վերակազմավորման ձևով վերակազմակերպվել է «Երեխաների հատուկ ստեղծագործական կենտրոն» ՊՈԱԿ-ի, սակայն ՀՀ կառավարության 2003 թվականի մարտի 20-ի N 276-Ն որոշմամբ փոփոխվել է ՊՈԱԿ-ի անվանումը՝ «Հաշմանդամ երեխաների ստեղծագործական կենտրոն» ՊՈԱԿ, իսկ անվանման համար կանոնադրության փոփոխության պետական գրանցում մինչ օրս չի իրականացվել:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

4. Իրավական ակտի կիրառման դեպքում ակնկալվող արդյունքը
Որոշման ընդունման արդյունքում «Գրքի և հրատարակչական գործի կենտրոն» պետական ոչ առևտրային կազմակերպությունը կլուծարվի, իսկ վերջինիս կողմից իրականացվող գործառույթները կիրականացվեն «Հայաստանի ազգային գրադարան» պետական ոչ առևտրային կազմակերպության կողմից: 
ՏԵՂԵԿԱՆՔ
«ԳՐՔԻ ԵՎ ՀՐԱՏԱՐԱԿՉԱԿԱՆ ԳՈՐԾԻ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ, ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Գրքի և հրատարակչական գործի կենտրոն» պետական ոչ առևտրային կազմակերպությունը լուծարելու, գույքը հետ վերցնելու և ամրացնելու, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ
«ԳՐՔԻ ԵՎ ՀՐԱՏԱՐԱԿՉԱԿԱՆ ԳՈՐԾԻ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ,  ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ 
ԿԱՄ ՆՎԱԶԵՑՄԱՆ ՄԱՍԻՆ
 «Գրքի և հրատարակչական գործի կենտրոն» պետական ոչ առևտրային կազմակերպությունը լուծարելու, գույքը հետ վերցնելու և ամրացնելու, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում  չի նախատեսվում:                      

